
过年放爆仗

真是好白相

劈里啪啦响

声音真闹猛

为啥没味道

电子化爆仗

环境老清爽

安全又闹猛

炮仗放得响

弄堂喜洋洋

浓浓上海闲话 惟有新民晚报

! ! ! !“甜爱路”是一条紧贴鲁迅公园东
边，南北走向个小马路，现在伊个名气
老响个，特别是年轻个情侣们，拿伊看
成为一条圣洁个“爱情之路”，有交关
人还特地到搿搭来探访、体验，或者专
门到搿搭约，牵手依偎，从路头散步到
路底，甚至会来来回回而流连忘返。

追溯搿条取名特别个马路个来
历，还得从老上海个租界时期讲起。最
初公共租界工部局垃拉今朝武进路附
件建造了一个靶子场，供万国商团搭
外国侨民打靶训练和取乐，但以后搿
搭城市化了，人口也逐渐多了，乃末只
得撤离。垃拉清光绪二十二年（!"#$
年）远迁到了当时还是农田、荒地相间
个现在个四川北路底。五年以后，工部
局又决定垃拉靶子场个西边开阔之
地，兴建一个以体育活动与娱乐为主
个大型绿化公园。园内个体育设施有
网球场、曲棍球场、板球场、高尔夫球
场、草地滚球场、足球场等（有常时还
经常垃拉此地举行运动会），也因为迭
能，迭个公园初名叫“新娱乐场”、“虹
口游乐场”，一直到 %#&&年垃拉地域
扩充后才改名为“虹口公园”。不过，太
平洋战争爆发后，搿一带完全拨拉日
伪当局占领，公园个体育、娱乐功能萎
缩，打靶停止，场地改作了堆栈仓库搭
做杂用。当抗战胜利以后，公园（曾改
名为中正公园）依然存在，但打靶场却
完全废弃了。抗战结束后，从北四川路
（即今四川北路）斜向向靶子场东，已
开辟有一路，搿条路就是今朝个甜爱
路个南段（从今四川北路口到今甜爱
支路），当时路名为“甜安路”。解放以
后，%#'(年从公园划地筹建虹口体育
场，同时靶子场正式扩充并入公园。也
就垃拉搿个辰光，原先靶子场东边本
来就有个一条南北向小道，拨拉开辟
以外，与南边个甜安路打通连接起来。
两路合并，总归要有一个新名。因道路
南段东侧有建于 %#&"年个大型新式
里弄“千爱里”，乃末各取“甜”、“爱”
两字，全路定名为“甜爱路”了。

甜爱路宽仅七八米，旧时并勿起
眼，更谈勿上浪漫了。一是垃拉搿一带，

四川北路是苏州河北个大通
道，以往南来北往车水马龙侪过搿
条马路，去白相虹口公园（现为鲁迅
公园）也是必行搿个主干道；二是甜
爱路虽长 )((多米，却是一条断头
路，即其北端是死路，不对外通连；三是
东边千爱里、大陆新村等居民点，主出
入口都勿垃搿条路，而位于东边个山阴
路浪，居民往来多是从山阴路进出。由
于迭些种种原因，所以甜爱路上经常是
冷冷清清、行人稀少，尤其是到了夜到，
路灯昏黄，冷落寂寥，一般大家勿会走
搿条路，老早经过搿条路个行人走垃拉
路浪，也不免真还有点心慌呢。
近十多年来，搿条小马路也闹猛

起来，南段成了多路公交车辆个停靠
站，北段虹口公园则开了两个东便门。
而最重要个是，改革开放以后，地名文
化也成了社会资源搭旅游资源，因为
路名后面有历史、有故事，所以自然而
然个引起了大家个关心，其文化价值
于是被广泛地开发、调动了起来。垃拉
上海，像甜爱路迭能个名称，自然更容
易拨拉社会注意，故它终于凸显地进
入了时尚青年男女的视野，得到了他
（她）们的热爱和追捧。再经媒体个推波
助澜炒作及地方政府有心着意个打造
（现虹口政府在路南段特地做了 &"面
包含中外著名爱情诗的“诗墙”），搿条
甜爱路逐渐垃拉上海几千条个马路名
称中脱颖而出，虽仍旧是一条小马路，
但今朝却闪耀出非同一般个浪漫，还能
令人产生无限想象个浪漫色彩了。其
实，老早甜爱路搭爱情一眼呒没关系。

! ! ! !大家侪晓得，有眼字辣上海闲话
当中因为文读、白读个关系，有得两种
读音。不过，也有眼字有得几种读音，
搭文读、白读勿搭界。
比方“阿”字，辣上海方言当中用辣

亲属称谓个前面，但是有三个读音：勒
海“阿太”、“阿奶”、“阿爹”、“阿伯”、“阿
妈”、“阿哥”、“阿姐”、“阿弟”、“阿妹”、
“阿嫂”、“阿侄”等称呼中，“阿”是一种
读音（入声）；辣海“阿爷”（祖父）、“阿
娘”（祖母）迭两个称呼中，是另外一种
读音（也是入声）；而辣海“阿姆”（母
亲）、“阿姨”、“阿叔”等称呼中，是第三
种读音（非入声）。勿同个读音还有区分
语义个作用，比方“阿婆”迭个称呼，假
使“阿”是第一种读音，是老婆称老公个
娘；假使是第三种读音，就是泛称老年
妇女了。再比方“阿舅”迭个称呼，假使

是第一种读音，是老婆称老公个兄弟
（上海人也叫“舅老爷”）；假使是第三种
读音，就是外甥叫舅舅了。迭三种读音
当中，第一种读音用得最广泛，比方“阿
大”、“阿王”、“阿囡”、“阿乡”、“阿翘”
（瘸子）、“阿飞”、“阿乌”、“阿戆”、“阿木
林”、“阿屈死”、“阿胡子”、“阿福果”、
“阿胡卵”、“阿猫阿狗”、“阿拉”、“阿
末”等当中个“阿”，侪是第一种读音。
“阿唷哇”当中个“阿”是第二种读音，
“阿呜一口”当中个“阿”则是第三种读
音。还有一个“老”字，辣海一般情况
下头侪读“牢”，但是“老兄”（含贬
义）个“老”有辰光读“捞”，而且勿
晓得从啥辰光开始，“老师”个
“老”也读成“捞”了。“波”辣海
上海闲话里一般勿读入声，但
是辣“宁波”迭个地名里读成入
声（音同“北”）。究竟为啥要异
读，讲勿出道理，我看只能讲是
约定俗成了。

要话五十年前头个
阿奶、外婆们侪时兴梳
一种宋庆龄搿排里个头
型，就是拿头发朝后盘成
* 形个发结紧贴拉后脑
浪再用丝线做个网，拿
发叉拨伊罩牢，整个头
型老服帖个，看上去整洁
光亮 +还有股淡淡个清香
味道。

搿种介效果勿是用
现在啫哩水、定型水佬啥
来做个，侪是用个一种
“刨花”泡出“凝嗒嗒”
（粘糊糊）个水搨上去梳
出来个。迭种水阿拉侪叫
伊“刨花水”。

因为我阿奶早前头
也是梳搿种介头，记得
每天早浪头总归有个梳
头阿姨上门来帮伊梳
头，一进门看到我就叫：
“‘小浮尸’（小鬼）拨阿
奶个刨花缸拿出来。”我
晓得个呀，就放拉梳头
盒子旁边个一只方形瓷

盆，里厢侪浸个刨花，盆边搁了一
把旧牙刷，我常常拉旁边看梳头
阿姨用伊蘸刨花水搨拉阿奶个头
发浪梳上梳下个，头发侪“油光锃
亮”又邪气服帖。梳好后还拿镜
子反照拨阿奶看后头个发结，直
到阿奶满意点头了才收起镜子。

我小辰光也奇怪搿种木头刨
花哪能会浸得出凝嗒嗒个水来？
想想阿拉隔壁个箍桶店个刨花交
关来，大概侪好泡个。

告咾（所以）“有趟子”（有一
回）我拿点箍桶店个刨花放拉刨
花缸里，再多加点水调一调。第二
天梳头阿姨拉搨刨花水个辰光看
看勿对头嘛？哪能今朝是“咖嗒
嗒”个（稀稀的）。翻下再看看交关
是杉木刨花，就问阿奶来。阿奶问
我：“阿是侬摆个？”我开心来点点
头讲：“阿奶，我好�？”阿奶讲：
“小鬼【,-】好侬个魂灵头，箍桶个
刨花勿好用个！”结果一缸刨花水
统统倒脱了重新泡。

后头来我才晓得搿种梳头刨
花水用个是榆木个刨花原汁原味
浸出来个。

哦，埃息辰光我看到过，马路
浪卖刨花小贩肩胛浪扛一条矮脚
长板凳，凳面有一孔浪插一根长
竹竿，竹竿浪挂拉一串串叠拉一
道个刨花条，板凳浪还有一段光
溜溜个长方形榆木，啥人要买？伊
只要用阔刨轻轻一推，一片片薄
薄个波浪形个刨花就可当卖铜钿
个商品了。

就是“文革”开始后，搿种侪
要从“头”做起个意识形态革命，
让女人们全部剪脱长发，阿奶也
只好剪了个“革命头”搿个，从此
就告别了有股淡淡清香味个“刨
花水”。当然咾，马路浪再也呒
没搿种卖刨花个小贩。

搿次屋里搬场拉整理
物事个辰光，我看到了迭只
刨花缸，见物思人让我又想
起了老早仔阿奶梳头个事
体，搿种回味个情调也有
眼“凝嗒嗒”个掼也掼勿开 +

就是现在看过再多个啫哩
水、定型水、发胶佬啥个新

花头侪勿好比个。

老早“甜爱路”勿浪漫
文 ! 宜青

上海闲话个异读 文 ! 王均熙

! ! ! !上海人每年过年侪要请财神
老爷，财神老爷啥辰光离开个，呒
没人晓得个，但每年侪要请。

请财神是辣正月初五个零时
开始（农历为子时三刻）。老早子辰
光，交关人家从年初四就开始做好
准备仔。顶重要个是要买一条新鲜
个鲤鱼，搿个请财神个必须要准备
个，因为“鲤”搭“利”读个声音相
近，“鲤鱼”就是“利余”，搿是生意
人家，最欢喜听到个吉利话。又由
于“鲤鱼”个身体形状邪气像“元
宝”，故又称伊元宝鱼，葛末拿仔
“鲤鱼”请财神，当然是顶顶适合

个。乃末有些个卖鱼人家，就想出
花样经来：用红丝线扎牢个鱼鳍，
一家家叫卖，大家称“送元宝”，买
个人家讨得仔好口彩，卖鱼个人
家，当然获得仔更加多个利润。年
初四个午夜（即初五零时）请财神
仪式开始，炮仗个声音响彻仔夜里
向个天空，一直要响到年初五个早
浪向。

清代秦荣光有一首描述请财
神个热闹情景个上海县竹枝词，词
曰：“拜年末了接财神，爆竹通宵闹
比邻。鲤鱼羊头增价倍，哪知穷汉
甑生尘。”现在，特别个买条鲤鱼请
财神老爷，应该讲已经老少了。但
是年初五个零点，放爆竹个习俗仍
然延续勿衰。

“鲤鱼”搭“利”“余” 文 ! 邵顺祥

